
Il Toni de

Ils cuntschacazzettas

Ein oz arrivai,

Cun corns, clarinettas

E gegias, armai.

Vus giuvens, vus giuvnas
Vegni prest neutier:

Il Toni de Strada

Ei cheu en quatier.

La stiv’ei pinada
Splanaus il planschiu;
Las brels fan parada
En bargia cheugiu.
Signur capitani

Fa oz igl ustier:

Il Toni de Strada

Ei.cheu en quatier.

La matta festgina
De bein sefitar;

La mumma cuschina
De dir e de rar.

Il bab che sesprova
De far il barbier:

Il Toni de Strada

Ei cheu en quatier.

80

Strada

En roschas arriva
La péra sil plaz,

E prest uss en stiva
Entscheiv’il sulaz
Cun polcas, mazurcas
Ed auter vitier:

Il Toni de Strada

Ei cheu en quatier.

Il Paul, la Madleina
Van tut a sparuns;
Quel seglia, tschel geina
Culs mauns sils caluns.
Ils mats che sedrovan
Lain lartg il culier:

Il Toni de Strada

Ei cheu en quatier.

[ls purs cun las puras
Ein spir compliments
Signurs cun signuras
Che fan spergaments.
[l farer emblida
Perfin siu brevier:

Il Toni de Strada

Ei cheu en quatier.

Giachen Caspar Muoth

